
 

3. Marts 2022  

Inatsisartut Suleriaasianni § 37, imm. 1 naapertorlugu apeqqutit tulliuttut 

naalakkersuisunut saqqummiuppakka: 

Naalakkersuisunut apeqqutit:  

1. Namminersorlutik Oqartussat allaffeqarfissuanni, 

suliffeqarfiutaanni il.il. atorfinitsitatut sulisorisanik 

atorfinitsitsinermi tigumminniinarniarnermilu atatsimut 

periusissiamik Naalakkersuisut maanna suliaqarpat? 

a. Aappiuppat, qanoq? 

2. Ukiuni qulikkaani amerlasuuni peqqinnissaqarfimmut 

peqqinnissaqarfimmilu sulisuik atorfinitsitsinerit 

tigumminniinnarniarnerlu immikkut aallunneqarpoq. 

Namminersorlutik Oqartussat ataanni immikkoortut allat 

periusissiatut akuerisaq tunuliaqutaralugu atorfinitsitsisarlutillu 

tigumminniinnarniarnermik suliniuteqarpat? 

3. Aporfiit pingaarnerit suut sulisussaaleqinermik pilersitsisartut 

Naalakkersuisut naliutigaat? 

4. Pisortat allaffissornerat tamakkerlugu sulisussaaleqinerup 

killormut saatinnissaanut Naalakkersuisut qanoq iliulersaarpat? 

5. Pisortat ingerlatsivii tamaasa ataatsimut qiviaraanni 

Namminersorlutik Oqartussani kommuninilu sulisussanik 

amigaateqartoqarpoq. Unammillernartoq tamanna pillugu 

Naalakkersuisut kommuninik tallimanik suleqateqarnissaq 

naapertuuttuutippaat (kommunit namminersortuunerat 

ataqqillugu)? 



 

6. Maanna siunissamilu sulisussaaleqinerup ataatsimut suut 

kinguneqaatigai? 

(Inatsisartunut ilaasortaq Asii Chemnitz Narup, Inuit Ataqatigiit) 

Tunngavilersuut: 

Sulisussaaleqinermut aarlerinartuuneranut isumaqataavunga. Naak tamanna 

inuiaqatigiit oqallinnerani uteqqiattuugaluartoq, tamatta ataatsimoorluta 

ajornartorsiummik nassuersinnaanerput takusinnaanngilara. Akuttunngitsumik 

ajornartorsiutip piviusuunera piviusuunnginneraluunniit 

isumaqatigiinngissutigineqartarput. 

Isumaga naapertorlugu sulisussaaleqineq (atituumik) tunisassiarisinnaasanik 

annaasaqarnermik kinguneqarpoq, taamatullu sulisussaaleqineq suliassanik 

assigiinngitsunik naammassinninnermi patajaatsuunermik pitsaassutsimillu 

innarliisarpoq.  

Neriuppunga Naalakkersuisut akissutaat siammasissumi oqallinnermut 

aallaaviusinnaassasut, tassanilu ajornartorsiutip annertussusaa, kinguneqatai 

aaqqiissutissallu annertunerusumik isumaqatigiiffiusinnaassasut. 

Apeqqutima ullut qulit iluanni akineqarnissaat kissaatigaara. 

 


